
Семинари омӯзишӣ оид ба ғизои
солим  дар  миқёси  кишвар  бо
маром идома дорад
Семинари омӯзишӣ оид ба ғизои солим дар миқёси кишвар бо маром
идома дорад

Имрӯзҳо  Ҳукумати  Ҷумҳурии  Тоҷикистон  барои  солимгардонӣ  ва
ҳифзу нигаҳдории аҳолӣ, пайваста кӯшиш ба харҷ дода, нисбат ба
масъалаҳои амнияти озуқаворӣ ва ғизои солим таваҷҷӯҳи беандоза
зоҳир менамояд.

Соли ҷорӣ бо дастгирии Ҳукумати Ҷумҳурии Тоҷикистон аз ҷониби
Муассисаи давлатии “Рушди соҳибкорӣ дар соҳаи кишоварзӣ” дар
доираи лоиҳаи “Баланд бардоштани устувории кишоварзӣ” ҷиҳати
ҳифзи солимии модару кӯдак, аз хориҷ ба кишвар витаминҳо ва
микронутриентҳо ворид намуда, тавассути Вазорати тандурустӣ ва
ҳифзи иҷтимоии аҳолии Ҷумҳурии Тоҷикистон дастраси марказҳои
саломатии шаҳру ноҳияҳои кишвар намуда истодааст.

Шурӯъ  аз  моҳи  декабри  соли  2024  мутахассисони  Муассисаи
давлатии “Рушди соҳибкорӣ дар соҳаи кишоварзӣ” дар якҷоягӣ бо
Ташкилоти ҷамъиятии “Авесто” семинарҳои омӯзиширо дар миқёси
ҷумҳурӣ ба роҳ монда, тибқи нақша давра ба давра дар ҳудуди
ҷумҳурӣ он амалӣ мегардад.

Рӯзҳои  27  ва  28  январи  соли  ҷорӣ  дар  толори  Вазорати
тандурустӣ ва ҳифзи иҷтимоии аҳолии Ҷумҳурии Тоҷикистон бо
иштироки  мутахассисони  тибби  оилавӣ,  ҳуҷраи  ҳамбастагии
бемориҳои кӯдакона ва мутахассисони солимии репродуктивӣ аз
шаҳрҳои Турсунзода, Ҳисор, Ваҳдат, Роғун, ноҳияҳои Шаҳринав,
Рӯдакӣ, Тоҷикобод, Сангвор, Лахш, Рашт ва Файзобод баргузор
гардида истодааст.

Дар  семинари  омӯзишӣ  олимону  мутахассисони  шабакаи  кӯмаки
аввалияи  тиббию  санитарӣ  (КАТС)  тавассути  презентатсия

(рӯнамо)  масъалаҳо  оид  ба  истеъмоли  микронутриентҳо  ва
иловаҳои витаминӣ аз ҷониби гурӯҳи мақсадноки аҳолӣ аз он
ҷумла занони ҳомиладор, кӯдакони синни аз 6 то 59 моҳа ва
малакаҳои  идоракунии  онҳо,  маълумоти  умумї  роҷеъ  ба
нишондиҳандаҳои асосии ғизои зани ҳомиладор ва кӯдаки навзод,
арзёбии  рушди  ҷисмонии  занҳои  ҳомила,  муносибатҳои  нав  ба
арзёбии афзоиш ва инкишофи дохилибатнии ҷанин дар муассисаҳои
КАТС маълумот доир ба 5 калиди бехатарии ғизо, вазъи солимии
занҳои ҳомила дар Ҷумҳурии Тоҷикистон, ҳуҷҷатҳои стратегӣ, ки
дар сатҳи ҷумҳурӣ барои ҳифзи солимии зани ҳомиладор қабул
шуда, аҳамияти истифодаи Сулфати оҳан ва туршии фолат дар
давраи  ҳомиладорӣ,  камхунӣ  ва  таҷрибаи  истифодаи  иловаҳои
витаминӣ дар миқёси ҷумҳурӣ ва натиҷаҳои он мавриди таҳлилу
омӯзиш қарор гирифтааст.

Мақсад аз гузарондани дарсҳои омузишӣ ин баланд бардоштани
сатҳи иттилоотонии табибони шабакаи КАТС оиди беҳтар ва дуруст
истеъмол  намудани  иловаҳои  витаминӣ  ва  микронутриентҳо,
гузаронидани  чорабиниҳои  иттилоотонӣ  дар  байни  гурӯҳҳои
мақсаднок,  зарурияти  истифодабарии  иловаҳои  витаминӣ  ва
микронутриентҳо,  барои  занони  ҳомиладор  ва  ширдеҳ,  омӯзиши
тарзи  ғанигардонидани  маводи  хӯрока  бо  истифодабарии  хокаи
минералии  витаминӣ  барои  кӯдакони  синнашон  6  то  59  моҳа
мебошад.

Ҳамчунин  чиҳати  иҷрои  фармоиши  Вазири  тандурустї  ва  њифзи
иљтимоии аҳолии Ҷумҳурии Тоҷикистон семинарҳои омӯзишӣ рӯзҳои
наздик  дар  вилоятҳои  Хатлон,  Суғд  ва  ВМКБ  баргузор  карда
мешавад.



 

Натиҷаи  фаъолияти  Ташкилоти
ҷамъиятии «Авесто» дар доираи
лоиҳа
Натиҷаи фаъолияти Ташкилоти ҷамъиятии «Авесто» дар доираи
лоиҳа

Бо дастгирии Ҳукумати Ҷумҳурии Тоҷикистон Муассисаи давлатии
“Рушди соҳибкорӣ дар соҳаи кишоварзӣ” дар доираи зеркомпонети
3,4-и  (беҳтар  намудани  ғизо)  лоиҳаи  “Баланд  бардоштани
устувории кишоварзӣ” барои солимгардонӣ ва ҳифзу нигаҳдории
аҳолӣ махсусан модару кӯдак, соли сипаригардида маводҳои тиббӣ
аз қабили витаминҳо ва микронутриентҳоро аз хориҷи кишвар ба
ҷумҳурӣ ворид намудааст.

Муассисаи давлатии “Рушди соҳибкорӣ дар соҳаи кишоварзӣ” дар
якҷоягӣ  бо  Вазорати  тандурустӣ  ва  ҳифзи  иҷтимоии  аҳолии
Ҷумҳурии  Тоҷикистон  то  имрӯз  якқатор  чорабиниҳо  баргузор

намуда,  айни  ҳол  тақсимоти  маводҳои  тиббӣ  (витаминҳо  ва
микронутриентҳо)  дар  миқёси  ҷумҳурӣ  бо  маром  идома  дошта,
корҳои  фаҳмондадиҳӣ  аз  ҷониби  Ташкилоти  ҷамъиятии  «Авесто»
баргузор гардида, истодааст.

Вобаста ба ин масъала санаи 09 январи соли ҷорӣ дар муассиса
ҷаласаи  корӣ  оид  ба  натиҷаи  фаъолияти  Ташкилоти  ҷамъиятии
«Авесто» дар соли 2024 баргузор гардид.

Дар кори ҷаласа кормандони Ташкилоти ҷамъиятии «Авесто» ва
мутахассисони Муассисаи давлатии “Рушди соҳибкорӣ дар соҳаи
кишоварзӣ” иштирок намуданд. Роҷеъ ба масъалаи аввали рӯзнома
роҳбари  Ташкилоти  ҷамъиятии  «Авесто»  Абдуллоева  Фируза
Ғаниевна оид ба воридот ва тақсимоти маводҳои тиббӣ дар миқёси
ҷумҳурӣ, таҳия ва нашри маводҳои иттилоотӣ, корҳои таблиғотӣ
тавассути ВАО, баргузор намудани мизҳои мудаввар ва семинарҳои
машваратӣ  миёни  аҳолӣ  тавассути  рӯнамо  маърузаи  пурмӯҳтаво
намуд.

Сипас аз якқатор иштирокчиён оид ба масъалаи мазкур баромадҳо
намуданд.

Тақсимоти  микронутриентҳо  ва
иловаҳои  витаминӣ  дар
муассисаҳои тиббӣ
Тақсимоти микронутриентҳо ва иловаҳои витаминӣ дар муассисаҳои
тиббӣ

Имрӯзҳо  Ҳукумати  Ҷумҳурии  Тоҷикистон  барои  солимгардонӣ  ва
ҳифзу нигаҳдории аҳолӣ, пайваста кӯшиш ба харҷ дода, нисбат ба
масъалаҳои амнияти озуқаворӣ ва ғизои солим таваҷҷўҳи беандоза

зоҳир менамояд.

Ҳамчунин,  аз  ҷониби  Ҳукумати  Ҷумҳурии  Тоҷикистон  як  қатор
ҳуҷҷатҳои меъёрӣ ҳуқуқӣ, қабул гардида, дар ин самт фаъолияти
пурсамар амалӣ мегардад.

Бо  ҳамин  мақсад  соли  ҷорӣ  бо  дастгирии  Ҳукумати  Ҷумҳурии
Тоҷикистон ва Гурӯҳи Бонки Ҷаҳонӣ аз ҷониби Муассисаи давлатии
“Рушди  соҳибкорӣ  дар  соҳаи  кишоварзӣ”  дар  доираи  лоиҳаи
“Баланд бардоштани устувории кишоварзӣ” ҷиҳати ҳифзи солимии
модару кӯдак, то ба имрӯз витаминҳо ва микронутриентҳо аз
қабили S1550005 – 60 мг оҳан + кислотаи фолиат/РАС — (10х10)
ба  миқдори  353  000,00  баста  ва  S1580201  хокаи  витаминӣ-
минералӣ (СПРИНКЛ) РАС — 30 ба миқдори 1 300 000,00 баста ба
Ҷумҳурии Тоҷикистон ворид гардид.

Пас аз ба ҷумҳурӣ вориоти маводҳои тиббии мазкур аз ҷониби
мутахасисони Хадамоти назорати давлатии тандурустӣ ва ҳифзи
иҷтимоӣ аҳолии Вазорати тандурустӣ ва Вазорати тандурустӣ ва
ҳифзи иҷтимоии аҳолии Ҷумҳурии Тоҷикистон ташхиси сифати онҳо
гузаронида шуд.

Микронутриентҳо — сулфати оҳан ва туршии фолат барои 353 000
занони  ҳомила  ва  иловаҳои  витаминӣ  бошад  барои  1  млн  300
кудакони синни 6 моҳа то 59 пешбинӣ шудааст.

Баъди ташхиси сифати маводҳои воридшуда, Сертификати сифат ва
мутобиқати маводҳои тиббӣ аз тарафи Хадамоти назорати давлатии
тандурустӣ  ва  ҳифзи  иҷтимоӣ  аҳолии  Вазорати  тандурустӣ  ва
ҳифзи иҷтимоии аҳолии Ҷумҳурии Тоҷикистон дода шуд. Дар асоси
Сертификати  сифат  ва  мутобиқати  маводҳои  воридшуда,  барои
тақсимоти онҳо ба манфиатбарандагон иҷозат дода шуд.

Дар айни ҳол мувофиқи Фармоиши Вазири тандурустӣ ва ҳифзи
иҷтимоии аҳолии Ҷумҳурии Тоҷикистон аз 20. августи соли 2024 №
560  “Оид  ба  тақсимоти  маводи  микронутриенти  “Спринклс”  ва
ғизои  табобатӣ  барои  кудакон  микронутриентҳо  ва  иловаҳои
витаминӣ  ба  муассисаҳои  шабакаи  КАТС  –  (Марказҳои  солимии
репродуктивии шаҳрӣ, вилоятӣ, ноҳиявӣ ва ҳуҷраҳои ҳамбастагии



бемориҳои  кудаконаи  Марказҳои  саломатии  шаҳрӣ,  вилоятӣ,
ноҳиявӣ) ба манфиатбарандагон дастрас карда шуда истодааст.

 

Ҷаласаи корӣ оид ба тақсимоти
витаминҳо  ва
микронутриентҳо  дар  доираи

лоиҳаи  “Баланд  бардоштани
устувории кишоварзӣ”
Ҷаласаи корӣ оид ба тақсимоти витаминҳо ва микронутриентҳо дар
доираи лоиҳаи “Баланд бардоштани устувории кишоварзӣ”

“Саломатии миллат сарвати бебаҳост, ки бе он тавоноии давлатро
тасаввур кардан имкон надорад”
Эмомалӣ Раҳмон

Имрӯзҳо  Ҳукумати  Ҷумҳурии  Тоҷикистон  барои  солимгардонӣ  ва
ҳифзу нигаҳдории аҳолӣ, пайваста кӯшиш ба харҷ дода, нисбат ба
масъалаҳои  амнияти  ғизо  ва  ғизои  солим  таваҷҷӯҳи  беандоза
зоҳир менамояд.

Қобили зикр аст, ки масъалаҳои ғизо на балки дар Тоҷикистон,
балки дар тамоми ҷаҳон масъалаи мубрам ба ҳисоб меравад. Дар
баъзе давлатҳо аҳолӣ аз гуруснагӣ, дар баъзе аз норасогии ғизо
ва дар дигар давлатҳо аз фарбеҳӣ азият мекашанд.

Бо  ҳамин  мақсад  соли  ҷорӣ  бо  дастгирии  Ҳукумати  Ҷумҳурии
Тоҷикистон ва Гурӯҳи Бонки Ҷаҳонӣ аз ҷониби Муассисаи давлатии
“Рушди  соҳибкорӣ  дар  соҳаи  кишоварзӣ”  дар  доираи  лоиҳаи
“Баланд бардоштани устувории кишоварзӣ”, ҷиҳати ҳифзи солимии
модару кӯдак, то ба имрӯз витаминҳо ва микронутриентҳо аз
қабили S1550005 – 60 мг оҳан + кислотаи фолиат/РАС – (10х10)
ба  миқдори  353  000,00  баста  ва  S1580201  хокаи  витаминӣ-
минералӣ (СПРИНКЛ) РАС – 30 ба миқдори 1 300 000,00 баста ба
Ҷумҳурии Тоҷикистон ворид гардид.

Вобаста ба ин масъала санаи 19 декабри соли ҷорӣ дар толори
Вазорати  тандурустӣ  ва  ҳифзи  иҷтимоии  аҳолии  Ҷумҳурии
Тоҷикистон  ҷаласа  оид  ба  баргузории  расмии  тақсимоти
микронутриентҳо  ва  витаминҳо  баргузор  гардид.

Дар  кори  ҷаласа  муовинон  ва  шахсони  масъули  Вазорати
тандурустӣ  ва  ҳифзи  иҷтимоии  аҳолии  Ҷумҳурии  Тоҷикистон,

Сардори  Раёсати  сиёсати  аграрӣ  ва  мониторинги  амнияти
озуқавории  Вазорати  кишоварзии  Ҷумҳурии  Тоҷикистон,
намояндагони Гурӯҳи бонки ҷаҳонӣ, Иҷрокунандаи вазифаи роҳбари
намояндагии  Хазинаи  кудакони  Созмони  Милали  Муттахид  дар
Точикистон (ЮНИСЕФ), Директор ва кормандони Муассисаи давлатии
“Рушди соҳибкорӣ дар соҳаи кишоварзӣ”, иштирок намуданд.

Ҳадаф аз баргузории ин чорабинӣ нигаҳдории пайвастаи солимии
ҷомеа махсусан беҳтар намудани вазъи солимии модар ва кудак,
инчунин  тарзи  дуруст  истифода  бурдани  микронутриентҳо  ва
иловаҳои  витаминӣ  аз  ҷониби  манфиатбарандагон  (занони
ҳомиладор ва кудакони синни аз 6 моҳагӣ то 59 моҳагӣ) мебошад.

Дар ибтидо муовини аввали вазири тандурустӣ ва ҳифзи иҷтимоии
аҳолии Ҷумҳурии Тоҷикистон муҳтарам Муҳсинзода Ғафур Муҳсин
ҷаласаро оғоз намуда, иброз доштанд, ки масъалаи ҳифзи солимии
модару  кӯдак  яке  аз  самти  асосии  афзалиятноки  фаъолияти
Ҳукумати Ҷумҳурии Тоҷикистон ва Вазорати тандурустӣ ва ҳифзи
иҷтимоии аҳолии Ҷумҳурии Тоҷикистон ба шумор меравад. Ҳамчунин
Вазорати  кишоварзии  Ҷумҳурии  Тоҷикистон  низ  ҷиҳати  таъмини
амнияти озуқаворӣ ва истеҳсоли маводҳои хӯрока миёни аҳолӣ
пайваста чораҳои зарурӣ меандешад.

Қобили зикр аст, ки Вазорати тандурустӣ ва ҳифзи иҷтимоии
аҳолии  Ҷумҳурии  Тоҷикистон  нисбати  пешгирии  норасоии
микронутриентҳо  дар  байни  кӯдакон  ва  занон  як  қатор
чорабиниҳоро баргузор намуда, ҷиҳати беҳтар намудани саломатии
кӯдакон  ва  пешгирии  бемориҳои  сироятӣ  таи  10  соли  охир
саплементатсияи витамини А дар сатҳи ҷумҳурӣ барои кӯдакони
синни аз 6 то 59 моҳа ду маротиба дар як сол гузаронида
мешавад.

Сипас  намояндаи  Гурӯҳи  бонки  ҷаҳонӣ  Хазем  Ибрахим  Ханбал,
Муовини вазири тандурустӣ ва ҳифзи иҷтимоии аҳолии Ҷумҳурии
Тоҷикистон  Зулфия  Абдусаматзода,  Сардори  Раёсати  сиёсати
аграрӣ ва мониторинги амнияти озуқавории Вазорати кишоварзии
Ҷумҳурии Тоҷикистон Абдуллозода Аҳмадҷон, Иҷрокунандаи вазифаи
роҳбари намояндагии Хазинаи кудакони Созмони Милали Муттахид



дар  Точикистон  (ЮНИСЕФ)  Энтони  Асидже,  Директори  Муассисаи
давлатии “Рушди соҳибкорӣ дар соҳаи кишоварзӣ” Далер Саторӣ
роҷеъ ба ин масъалаи мазкур баромадҳои пурмуҳтаво намуданд.

Пас аз баромадҳо филми мустанад аз ҷониби муассиса пешниҳоди
ҳозирин гардонида шуд.

 



Боздиди гурӯҳи кории Миссияи
Бонки ҷаҳонӣ аз ҳолати воқеии
амборҳои  нигоҳдории  маводҳои
тиббӣ
Боздиди гурӯҳи кории Миссияи Бонки ҷаҳонӣ аз ҳолати воқеии
амборҳои нигоҳдории маводҳои тиббӣ

Санаи 24 октябри соли ҷорӣ дар доираи ташрифи Миссияи Бонки
Ҷаҳонӣ сармутахассис оид ба соҳаи тандурустии Бонки ҷаҳонӣ
Моҳинӣ Как дар якҷоягӣ бо мутахассисони Муассисаи давлатии
“Рушди  соҳибкорӣ  дар  соҳаи  кишоварзӣ”  аз  ҳолати  воқеии
амборҳое,  ки  дар  он  маводҳои  тиббӣ  витаминҳо  ва
микронутриентҳо нигаҳдорӣ карда мешаванд дидан намуданд.

Қобили зикр аст, ки бо дастгирии Ҳукумати Ҷумҳурии Тоҷикистон
Муассисаи давлатии “Рушди соҳибкорӣ дар соҳаи кишоварзӣ” дар
доираи  зеркомпонети  3.4-и  (Беҳтар  намудани  ғизо)  лоиҳаи
“Баланд  бардоштани  устувории  кишоварзӣ”  соли  ҷорӣ  маводҳои
тиббӣ  аз  қабили  витаминҳо  ва  микронутриентҳоро  аз  хориҷи
кишвар ба ҷумҳурӣ ворид намудааст.

Гурӯҳи кории Миссияи Бонки ҷаҳонӣ дар якҷоягӣ бо мутахассисони
соҳа аз ҳолати воқеии амбори маводҳои тиббӣ дидан намуда, оид
ба  ҳолати  санитарию  эпидемиологӣ,  тарзи  дуруст  нигоҳдории
маводҳои тиббӣ, ҳарорати оптималии нигаҳдорӣ дар амбор, ҳолати
муҳофизат ва бехатарии маводҳо аз сухтор аз наздик шиносоӣ
пайдо намуданд.

Инчунин чиҳати воридот, талаботҳои гумрукӣ, санҷиши сифат ва
таъмини  сертификат  аз  ҷониби  Хадамоти  назорати  давлатии
тандурустӣ  ва  ҳифзи  иҷтимоии  аҳолӣ  мавриди  муҳокима  қарор
гирифт.

Омӯзиши  таҷрибаи  Ҷумҳурии
Филипин  оид  ба  масъалаи
муҳимияти  ғанигардонии
маҳсулоти ғизоӣ
Омӯзиши таҷрибаи Ҷумҳурии Филипин оид ба масъалаи муҳимияти
ғанигардонии маҳсулоти ғизоӣ
Ҳайати гурӯҳи кории Ҷумҳурии Тоҷикистон бо мақсади омӯзиши
таҷрибаи  Ҷумҳурии  Филипин  оид  ба  масъалаи  муҳимияти
ғанигардонии маҳсулоти ғизоӣ, санаи 11 декабри соли ҷорӣ бо
роҳбари дафтари намояндагии Барномаи озуқавории ҷаҳонӣ (БОҶ)
дар Ҷумҳурии Филипин мулоқоти корӣ анҷом доданд.
Дар мулоқот оид ба масъалаи муҳимияти ғанигардонии маҳсулоти
хурокворӣ, тартиб додани ҳуҷҷатҳои меъёрии техникии раванди
технологӣ, гирифтани намунаҳои назоратӣ, риоя намудани сифати
маҳсулоти ғанигардонидашуда ва дигар роҳу усулҳои он мабодилаи
афгор сурат гирифт.

https://aedpmu.tj/tj/2023/12/12/10802/

Сипас аз ҷониби масъулини дафтари намояндагии мазкур рунамо
(презентатсия) оид ба мавҷудияти санадҳои меъёрии ҳуқуқии дар
ин самт таълуқдошта ва инчунин сохторҳои масъул, аз ҷумла
Идораи  миллии  озуқавории  раёсати  кишоварзӣ  ва  Институти
тадқиқотии илмии ғизои раёсати илм ва технологияи озуқаворӣ,
ки  сиёсати  татбиқи  раванди  ғанигардониро  анҷом  медиҳанд
маълумот пешниҳод карда шуд.
Пас  аз  анҷоми  маърӯзаҳои  мақомотҳои  дар  болозикргардида
табодули  таҷрибаи  ин  давлат  мавриди  муҳокимаронии  вазорату
идораҳо қарор дода шуд. Маълум гардид, ки барои амалӣ намудани
раванди  ғанигардонӣ  доир  ба  интихоби  маҳсулот,  пешгирии
бемориҳо  вобаста  ба  норасоии  микронутриентҳо,  (мениралу
витамин)  гузаронидани  мониторингро  оид  ба  муайян  намудани
гурӯҳи бемориҳо маҳз Институти тадқиқотии илмии ғизои раёсати
илм ва технологияи озуқаворӣ анҷом медиҳад.
Аз  ҷониби  роҳбари  он  изҳор  гардид,  ки  маҳз  раванди
ғанигардонӣ,  метавонад  боиси  пешгирӣ  намудани  бемориҳои
вобаста ба норасогии микронутрентҳо гардад. Мувофиқи тадқиқоти
гузаронидаи ин марказ ва тибқи қонуни амалкунанда дар Ҷумҳурии
Филипин маҳсулотҳои зерин – биринҷ, равған, намак ва шакар ба
таври ҳатмӣ ғанӣ гардонида мешаванд.
Масъулияти  тадбиқи  раванди  ғанигардонии  маҳсулот  дар
корхонаҳои истеҳсолӣ бо анҷом додани корҳои профилактикӣ ва
омӯзиширо пажӯҳишгоҳи мазкур ба дӯш дорад.
Дар анҷоми мулоқоти корӣ барои рушди ҳамкориҳои минбаъда аз
ҷониби  гурӯҳи  корӣ  ба  роҳбарони  сохторҳои  мазкур  тӯҳфаҳои
хотиравӣ тақдим карда шуд.



 

Фонди  миллии  гардиши
премиксҳо баррасӣ гардид
Санаи 12-уми июли соли 2023 дар толори Китобхонаи миллӣ мизи
мудаввар оид ба “Пешбурди ғанигардонии орди гандум ва ташкил
намудани  Фонди миллии гардиши премиксҳо” дар доираи тадбири
мазкур  муаррифии  зеркомпоненти  3.4-и  Лоиҳаи  “Баланд
бардоштани  устувории  кишоварзӣ”  оид ба “Беҳтар намудани
ғизо” бо иштироки шарикони рушди Лоиҳа  ва мутахассисони ғизо
сурат гирифт.

Директори  Муассисаи  давлатии  “Рушди  соҳибкорӣ  дар  соҳаи
кишоварзӣ”  муҳтарам  Далер  Саторӣ  дар  сухани  ифтитоҳии  худ
таъкид  намуданд,  ки  мизи  мудаввари  мазкур  дар  доираи
маблағгузории  иловагии  Лоиҳаи  “Баланд  бардоштани  устувории
кишоварзӣ”  баргузор  гардида,  масъалаи  ташкили  Фонди  миллии
гардиши премиксҳоро (маҷмӯи витаминҳо ва минералҳо, ки барои
ғанигардонии маҳсулоти хӯрокворӣ истифода мешавад;) дар бар
мегирад.

https://aedpmu.tj/tj/2023/07/13/fondi-millii-gardishi-premiks%d2%b3o-barras%d3%a3-gardid/

Сипас, тибқи барномаи чорабинӣ дар атрофи фаъолияти минбаъдаи
Фонди  миллии  гардиши  премиксҳо  ва  ғанигардонии  маҳсулоти
хӯрокворӣ иштирокчиёни мизи мудаввар  аз вазорату идораҳои
соҳавӣ ибрози ақида намуданд.

Дар Нақшаи бисёрсоҳавӣ оид ба беҳтарсозии ғизо дар Ҷумҳурии
Тоҷикистон барои солҳои 2021-2025 аз ҷумла стратегияҳои бахши
тандурустӣ, амнияти озуқаворӣ, ҳифзи иҷтимоӣ, ғизои мактабӣ,
Қонун  «Дар  бораи  таъмини  аҳолӣ  бо  маҳсулоти  хўроквории
ғанигардонидашуда», Барномаи миллии коммуникатсионии 1000 рўзи
аввали  ҳаёти  кўдак  дар  Ҷумҳурии  Тоҷикистон  барои  солҳои
2020-2024 ва як қатор барномаҳое, ки ҳадафҳо ва фаъолияташон
ба ғизо алоқаманд аст, ба мақсади  беҳтар кардани вазъияти
ғизои модару кўдак дар Тоҷикистон ифода ёфтааст.

Мизи  мудаввар  бо  баррасии  мушкилоти  таъминоти  орди
ғанигардонидашуда ва намаки йоднокарда шуда басо муфид сурат
гирифта,  тасмим  гирифта  шуд,  ки  минбаъд  мунтазам  ҷаласаи
гуруҳи корӣ оид ба масъалаи ғизои солим баргузор гардад.

 




